
O`zbekiston Respublikasi Jizzax viloyati Jizzax shahri  xalq ta’limi muassasalari faoliyatini metodik ta’minlash va tashkil etish bo`limiga qarashli 22-son ayrim fanlar chuqur o`rganiladigan davlat ixtisoslashtirilgan umumta’lim maktabining ona tili va adabiyot fani o`qituvchisi, “Yilning eng yaxshi fan o`qituvchisi -2014” ko`rik-tanlovining Respublika  bosqichi ishtirokchisi

Mominova Dilafro`z Bahromovnaning

5- sinfida o’tilgan bir soatlik



ABDULLA ORIPOVNING HAYOTI VA IJODI

ABDULLA ORIPOV’S LIFE AND CREATIVE

Dars ishlanmasining qisqacha annotatsiyasi

            Adabiy ta’limni, u ta’lim jarayonining qaysi bosqichida bo`lishidan qat’iy nazar, o`quvchilarni mustaqil faoliyatga yo`naltirish asosida tashkil etishi milliy tarbiyashunoslikning maqsadiga muvofiq keladi.  

O`yinli tехnоlоgiyalаrdаn fоydаlаnishning аsоsini o`quvchilаrning fаоllаshtiruvchi vа jаdаllаshtiruvchi fаоliyati  tаshkil etаdi.O`yin оlimlаr tаdqiqоtlаrigа ko`rа  mеhnаt vа o`qish bilаn birgаlikdа fаоliyatning аsоsiy turlаridаn biri hisоblаnаdi.

Shuningdek zаmоnаviy  tехnоlоgiyalаr qo`llаnilgаn mаshg`ulоtlаr o`quvchidа  egаllаnаyotgаn bilimlаr bo`yichа mа'lumоtlаrni mustаqil rаvishdа o`zlаri qidirib tоpishlаrigа, tаhlil qilishlаrigа,  o`z хulоsаlаrini bеrishlаrigа imкоniyat yarаtаdi.  

          Shu sababli yangi pedagogik  texnologiya  asosida “Didaktik o`yinli dars”, “Tafakkur cho`qqisi”, “Rolli o`yin” kabi qator usullarni  qo`llab, yaxshi  natija  berishini tajribamda sinadim. Ushbu dars ishlanma Xalq ta’limi vazirligining ”Dars - muqaddas”, “Murakkab fanni o`rganaman” kabi tavsiyalari asosida yaratilgan.

5-sinf  Adabiyot

Abdulla Oripovning hayoti va ijodi
Darsning maqsadi:

Ta’limiy: Abdulla Oripovning hayoti va ijodi haqida ma’lumot berish.

Tarbiyaviy: O’quvchilarda o’z  Vataniga , onasiga bo’lgan hurmat hissini  tarbiyalash Rivojlantiruvchi: O’quvchilarning og’zaki nutqini va fikrlashini rivojlantirish.

Shakllantiriladigan kompetentsiyalar: Fikrni og`zaki bayon qilish. Abdulla Oripov hayotiga bir nazar, Abdulla Oripov el sevgan shoir, shoir ijodida Vatan va istiqlol madhi
O`quv jarayonini amalga oshirish texnologiyasi

Rivojlantiruvchi texnologiya: “Tafakkur cho`qqisi” usuli, “O`yla!Izla!Top!” intelektual o`yini, integratsiya, namoyish etish, BBB usuli, “G`alvir” o`yini, daraxt konstruktori, rolli o`yin.

Dars turi: Yangi bilim beruvchi.

Shakl: katta va kichik guruhlarda ishlash, jamoa bilan ishlash
Vositalar: 5-sinf adabiyot  darsligi, kompyuter, proyektor, ekran, audiopleyer,  slaydlar, internet ma’lumotlari, ko`rgazmalar, vatman, marker, tarqatma didaktik materiallar,  skotch, rag`bat kartochkalari. 

Nazorat: Og`zaki nazorat,  savol-javob orqali

Baholash: 5 balli noan’naviy  usulda.
Izoh: Didaktik o`yin texnologiyasi- (“O`yla!Izla!Top!” intelektual o`yini , “G`alvir”) didaktik o`yinli dars shaklida qo`llaniladi. Ushbu darslarda o`quvchilarning` bilim olish jarayonini o`yin faoliyati bilan uygunlashtiriladi. Bu darslarda o`quvchilar faolligi oshadi. O`yin har doim shaxsning ma`lum bir faoliyatga bo`lgan qiziqishini orttiradi, o`quvchining muloqotga kirishishi kommunikativ-muloqot madaniyatini egallashga yordam beradi.  

 Darsning borishi:

1.  Tashkiliy qism

1.Salomlashish. Davomatni aniqlash.O`quvchilarning nutqiy kompetensiyasini oshirish.
2 Sinfni  va o’quvchilarni  darsga hozirlash.

 O’quvchilar 3 :  “Yosh tilchilar”, “Adabiyotshunoslar”, “Zukkolar”  guruhlariga bo’linadilar. Guruhlar o`zlariga shior tanlaydilar. 

O`quvchilarni monitor orqali darsning tamoyillari bilan tanishtirib o`tadi. 

2.Ehtiyojlarni aniqlash.  O`quvchilarga mavzu yuzasidan mantiqiy fikrlashni talab etuvchi  quyidagi savollar beriladi:
 1-guruhga  “Nido” dostonidagi  nido faqat otaning nidosimi? 

 2-guruhga Nima uchun shoir «Yerni tepma, Asta bos qadam» deb murojaat qilyapti.

  Ikkala guruh tayyorlangunga qadar 3-guruh bilan blits so`rov o`tkaziladi. 

Blits so`rov

1. Urush tugagan bo`lsa ham shoir nega u yillarni alam bilan eslayapti?(Cunki shoirning bolalik yillari urush davriga tog`ri keladi. Urush tufayli shoir erta ota-onasidan yetim qoladi.)

2. Urush jangda halok bo`lgan qurbonlardan tashqari yana qanday kulfatlar olib kelgan?(Urush tufayli qurbonlardan tashqari ayollar tul, bolalar yetim qolgan, shahar-u qishloqlar vayronaga aylangan)

3. Doston orqali shoir aytmoqchi bo`lgan eng asosiy muddao nima?(Tinchlik uchun, insoniyatning baxtli kelajagi uchun kurash nidosi  XXI asrda ham, undan keyin ham, to Yer yuzida abadiy tinchlik o`rnatilgunga qadar har bir insonning qalbida jaranglab turmog`i  kerak.)

4. «Nido» dostonidan olingan quyidagi parchada xalq og`zaki ijodining qaysi turidan foydalanilgan?
Bobolarning hikmati 

Hayotga yorug` yo Idir,

 Otang bolasi bo `lma, 

Odam bolasi bo`l  der (Maqol)

 O`quvchilarning  javoblari  tinglanadi.

·  Guruhlarning javoblari  o`qituvchi tomonidan umumlashtiriladi  va faol o`quvchilar rag`batlantiriladi.   
·   “O`yla! Izla! Top!” intelektual o`yini  o`tkaziladi. Bunda o`quvchilar  monitor orqali slaydda ko`rsatilgan shartlardan tanlashadi.

O`yla! Izla! Top!  

      1.Bilimlar bulog`i. Eng, Eng, Eng. Elektron savol
Har bir guruh o`ziga sardor saylashadi. Sardorlar monitorda ko`rsatilgan  shartlardan tanlashadi. Masalan: 

1-guruh “Eng, eng, eng!” shartini tanlaydi. Bu shartda har bir guruhga eng so`zi bilan boshlanuvchi 3 tadan savol beriladi. Savollar monitor orqali berilishi hamda o`qituvchi qog`ozda o`qib eshittirishi mumkin. 

· Erkin Vohidovning eng birinchi she’ri qaysi jurnalda bosiladi?(“Mushtum”)

· Eng birinchi she’riy to`plami qaysi?(“Tong nafasi”)

· Eng sara tarjimalari qaysilar?(Gyotening “Faust”, Yesening she’rlari, Rasul Hamzatovning “Ona tilim” she’ri)

· Eng birinchi unvoni?(“O`zbekiston  xalq shoiri”)

· Eng ko`p sahna yuzini ko`rgan komediyasi?(“Oltin devor” komediyasi)

· Eng sara asarlari jamlanib yaratilgan jildlik saylanmalari?(“Ishq savdosi”, “She’r dunyosi”, “Umr daryosi”, “Ko`ngil dunyosi”)

· Eng birinchi dostoni?(“Nido”)

· Eng birinchi muharrirlik qilgan jurnali?(“Yoshlik”)

· Eng oxirgi olgan unvoni?(“O`zbekiston qahramoni”)

“Bilimlar bulog`i” shartida o`quvchilar slaydda ko`rsatilgan fanlardan tanlashadi. 

Bilimlar bulog`i

O`quvchilar berilgan fanlardan tanlashadi. Masalan, matematika fani tanlansa, har bir guruhga bittadan matematik misollar beriladi. O`quvchilar misollarni yechib, chiqqan  sonni Erkin Vohidovning hayoti va ijodiga tegishligini topishlari kerak bo`ladi. Misollar ham slayd otqali ko`rsatiladi.

I guruhga: 1087 + 874=     II guruhga : 982 * 2=    III guruhga: 3872 / 2=
 Bunda 1-matematik amal 1961, ya’ni 1961 yilda shoirning ilk she’riy to`plami “Tong nafasi” chop etilgan. 2-matematik amalning javobi 1964, ya’ni 1964- yilda shoirning ilk dostoni “Nido” yaratilgan. 3- matematik amalning javobi 1936, ya’ni 1936- yilda Erkin Vohidov tavallud topgan.

Tarix faninidan har bir guruhga bittadan savol beriladi. Savollar monitor orqali beriladi.

· “Nido” dostonida nechanchi yil voqealari tasvirlangan?
·  Urush natijasida qancha insonlar halok bo`lishgan?
·  “Nido” dostoni qanday avtobiografik xarakterga ega?
Keyingi, ya’ni ”Elektron savol” shartida guruh sardorlariga elektron savol beriladi. Bunda   Erkin Vohidovning “Nido” dostonidan parcha ingliz tilida audio player orqali o`qib eshittiriladi. O`quvchilar she’rni tarjima qilib she’r muallifini topishlari kerak bo`ladi.

I shout in the hear tof the mountains

Comes a sound like a stone

Mother land said, “dear myson”

Sound comes from the earth

Shartlarda faol ishtirok etgan o`quvchilar noan’anaviy rag`bat kartochkalari bilan rag`batlantiriladi. To`liq javob bergan o`quvchiga “Ofarin”(5 ball), “Barakalla”(4 ball), “Harakat qil”(3 ball) beriladi.
3.  Yangi mavzuga tayyorgarlik bosqichi. Yangi mavzuni boshlashdan oldin “Kuyni top” o`yini o`tkaziladi. Har bir guruhga Abdulla Oripov she’riga bastalangan kuylardan eshittiriladi. O`quvchilar qo`shiq nomini va she’r muallifini topishlari kerak bo`ladi. Masalan, “Men nechun sevaman O`zbekistonni?” qo`shiqning kuyi eshittiriladi . 

 4. Yangi mavzuni o`zlashtirish.

  Yangi mavzuning bayoni BBB usulida olib boriladi. 
Uyda har bir guruhga Abdulla Oripovning hayoti  berilgan matn uch qismga bo`lib mustaqil o`zlashtirish berilgan. Har bir guruhdan bittadan ishtirokchi o`zlariga tegishli matn qismini aytib beradilar va ular shoirning ijodi haqida chuqurroq bilmoqchi ekanligini aytadilar. O`qituvchi o`quvchilarning fikrini umumlashtirib,  internet tarmog`idagi “Ziyo.uz” sayti orqali o`quvchilarga Abdulla Oripovning ijodi haqida  ma’lumot beradi.

Abdulla Oripov 1941 yil 21 martda Qashqadaryo viloyati, Koson tumaniga qarashli Neko‘z qishlog‘ida tug‘ilgan. O’zbekiston xalq shoiri (1990). O’zbekiston Qahramoni (1998). ToshDUning jurnalistika fakultetini tugatgan (1963). Ilk she’rlar to‘plami — «Mitti yulduz» (1965). «Ko‘zlarim yo‘lingda» (1966), «Onajon» (1969), «Ruhim», «O’zbekiston» (1971), «Xotirot», «Yurtim shamoli» (1974), «Yuzma-yuz», «Hayrat» (1979), «Najot qal’asi» (1981), «Yillar armoni» (1983), «Haj daftari», «Munojot» (1992), «Saylanma» (1996), «Dunyo» (1999), «Shoir yuragi» (2003) singari she’riy kitoblari nashr etilgan. Dostonlar ham yozgan («Jannatga yo‘l», 1978; «Sohibqiron», 1996). «Sohibqiron» (1998) she’riy dramasi respublikaning barcha yirik teatrlarida sahnalashtirilgan. Dantening «Ilohiy komediya»sini, A. N. Nekrasov, L. Ukrainka, T. Shevchenko, R. Hamzatov, Q. Quliev asarlarini o‘zbek tiliga tarjima qilgan. O’zbekiston Respublikasi Davlat madhiyasining matnini yozgan (1992). Hamza (1983) hamda Alisher Navoiy nomidagi (1992) O’zbekiston Respublikasi Davlat mukofotlari laureati. 

O`qituvchi mavzuni slayd orqali klaster usulidan foydalanib mustahkamlaydi.

 O`qituvchi o`quvchilarga nimalarni bilib olganliklarini so`raydi. O`quvchilar fikrlarini bildiradilar. 
  5- bosqich: Mustahkamlash.

 Yangi mavzuni mustahkamlash uchun o`quvchilar  o`rtasida “G`alvir” , “Kvadrat test ”, “Daraxt konstruktori” didaktik o`yini o`tkaziladi.  Birinchi guruh “G`alvir”, ikkinchi guruh “Kvadrat test ”, uchinchi guruh “Daraxt konstruktori” o`yin shartlarini bajaradilar. Har bir guruh uchtadan kichik guruhlarga ajratiladi.

· Masalan, I guruh a’zolari “G`alvir” o`yinida uchta kichik guruhga ajratiladi. Bu kichik guruhlar  Abdulla Oripovning asarlarini  turlarga ajratadilar, ya’ni birinchi kichik guruh  she’rlar, ikkinchi kichik guruh dostonlar,  uchinchi kichik guruh she`riy to`plamlar,  tarjimalarni  ajratib, vatmanga yozadilar. 

· Ikkinchi guruhga didaktik tarqatma orqali kvadrat test beriladi. 

· Uchinchi guruh daraxt ko`rgazmasiga pastki shoxlariga she’rlarini, o`rta qatorga she’riy to`plamlarini, tepa qatorga dostonlarini joylashtiradilar ,  bu adabiy me’rosi o`quvchini komillikka undashini aytadilar va daraxtni “Komil inson” deb ataydilar.O`quvchilar javoblari mustahkamlanadi va o`quvchilar rag`batlantiriladi. 

“Mikrofon qo`limda” rolli o`yin

·  O`quvchilarning ijodkorligini rivojlantirish va keyingi mavzuga tayyorgarligini oshirish maqsadida “Mikrofon qo`limda”  rolli o`yin  o`tkaziladi. Bunda 2-3 ta o`quvchi   o`z iste’dodlarini namoyish qilish imkoniga ega bo`ladilar. O`quvchilar konvertlardan bitta-bitta  tanlaydilar. Konvertda berilgan she’r yoki badiiy asarlardan parchalarni rolga kirishib aytadilar, qolgan o`quvchilar baholaydilar. 

1-konvert

· Oyi, men keldim... Eshityapsizmi, oyi, men yana keldim...

· Qarang, oyi, tag’in ko’klam kirdi. Esingizdami, har yili bahor ki-rishi bilan sizni dalaga olib chiqardim. Siz charaqlagan oftobni, tiniq osmonni, ko’m-ko’k may salami ko’rib quvonardingiz. Esingizdami, nevarangiz terib kelgan boychechaklarni ko’zingizga surtib, «omonliq-somonliq» qilardingiz...

·  (O`tkir Hoshimovning „Dunyoning ishlari“ qissasidan )

2-konvert

· Cho`chib uyg`onaman, onam qoshimda.

· Mehribon qo`llari  otash boshimda

·  — Nega yig`layapsan, Yolg`izim, qo`zim?
· Tun uzoq , uxlay qol, Ko `zlaringni yum.
· Orom ol, men senga Allalar aytay.
· Tongda peshonangdan o`pib uyg`otay.(Erkin Vohidovning “Nido” dostonidan
Dars so`ngida baholar e’lon qilinib, faol o`quvchilarga “Eng faol o`quvchi”, “Eng bilimdon o`quvchi”, “Eng zukko o`quvchi”, “Eng zukko o`quvchi”, “Eng topqir o`quvchi” hamda “Eng faol guruh” nominatsiyalari beriladi. 
Uy vazifasi berish: Shoirning hayoti va ijodi haqida yana nimalarni bilishni xohlaysiz? Su haqida fikrlaringizni yozma ravishda yozib kelish. Shuningdek  “Men nechun sevman O`zbekistonni” mavzusida ijodiy matn yaratib kelish.

  She`r, doston, drama, Vatan, komil inson so`zlarining ingliz tilidagi tarjimasini lug`at daftarga yozib kelish  .

Foydalanilgan adabiyotlar:

1.  5-sinf Adabiyot darsligi “Sharq” nashriyot-manbaa aksiyadorlik kompaniyasi bosh tahririyati. Toshkent - 2011

2. Rivojlantiruvchi ta`lim texnologiyasi (Ona tili va adabiyot fanlari misolida) 

 O`zbekiston Respublikasi Xalq ta`limi vazirligi Respublika ta`lim markazi tavsiyanomasi.

3. Erkin Vohidovning “Nido” dostoni.

4. “Ziyonet.uz”, www.ziyo.uz , Wikipediya.uz internet saytlaridan ma`lumotlar.[image: image1.png]



